
Uppbygging innviða:

Samgöngumál

• Hamarsvegur
o Ein af forsendum fyrir samþykki íbúa á sameiningu sveitarfélagnna 2006 voru bættar 

samgöngur. Uppbygging vegna skólastarfs og annarrar þjónustu tekur m.a. mið af 
því að umferð geti gengið greiðlega á vegum sem þurfa að vera vel færir allan ársins 
hring. Verulega skortir á að svo sé. íbúar í Flóahreppi vöktu athygli á mjög erfiðum 
aðstæðum sem sköpuðust íjú lí vegna mikillar aurbleytu á einni af megin 
samgönguleiðum sveitarfélagsins. Verkefnið er í skoðun hjá umdæmisstjóra 
Vegagerðar en myndarlegt fjárframlag þarf í verkefnið til þess að hægt sé að bæta 
ástandið. Vegagerðin hefur bent á að um 100 milljónir vanti til þess eins að lagfæra 
þessa 12 km sem voru þá til umfjöllunar.

• Oddgeirshólavegur
o íbúar við Langholtsveg hafa óskað eftir því að vegspotti sem tekinn var af vegaskrá, 

og er milli Langholtsvegar og Oddgeirshólavegar verði aftur tekinn inn á vegaskrá. 
Meginástæðan er að íbúar telja að með því að færa hluta af innansveitarumferðinni 
a fþ jó ð v e g il minnki slysahætta umtalsvert.

• Aðrir vegir

• Brýnt er að þétta net GSM senda í Flóahreppi en allvíða í sveitarfélaginu meðal annars við 
Þjóðveg 1 sem liggur í gegnum sveitarfélagið eru svæði án GSM sambands. Nú er í gangi 
vinna við gerð rýmingaráætlunar fyrir stór svæði á Suðurlandi meðal annars stóran hluta 
Flóahrepps. Þessi áætlun gengur út á að koma boðum til íbúana í gegn um þetta ótrygga 
fjarskiptakerfi. Þetta er óásættanlegt ástand sem verður að leysa.

Almennt er óhætt að segja að enn sé allt of stór hluti vegakerfis Flóahrepps án 
bundins slitlags og margir vegir alls ekki í stakk búnir að taka við þeirri stórauknu 
umferð sem orðið hefur á svæðinu undanfarin ár.

GSM samband

Nettengingar - Ljósleiðari

• Bætt fjarskipti í dreifbýlinu er eitt mikilvægasta byggðamál okkar tíma. Góðar nettengingar eru 
hluti af nútíma samgöngukerfi og forsenda byggðar. Það er fyrirséð að þjónusta landpóstanna 
dregst saman og þess vegna ennþá brýnna að auka burðargetu í fjarskiptakerfinu.

Hjúkrunarrými/Dvalarrými fyrir aldraða

• Aldurssamsetning breytist á Suðurlandi eins og annarsstaðar á landinu. Mikill skortur er á 
hjúkrunar- og dvalarrýmum á svæðinu eins og er. Vandinn er því vaxandi með hverju árinu 
sem líður. Tekið er undir ábendingar nágrannasveitarfélaganna á Suðurlandi um að nú þegar 
sé brýnt að auka framlög til uppbyggingar á hjúkrunar- og dvalarrýmum fyrir aldraða.

Málefni fatlaðra

Þegar sveitarfélögin tóku yfir máiaflokk fatlaðra var það gert út frá áður gefnum forsendum og 
framlög ákveðin í málaflokkinn samkvæmt þvi. Við ákvarðanir um tekjustofna sveitarfélaganna 
sem á að verja til málaflokksins, verður því að taka tillit til allra þeirra þátta sem á síðari stigum 
hafa haft áhrif á réttindi fatlaðra og þá um leið þann kostnað sem sveitarfélögin bera af 
máiaflokknum.

Framkvæmdasjóður ferðamannastaða -  áningarstaðir

Ferðaþjónusta er farin að skapa stærri og stærri hluta af gjaideyristekjum þjóðarinnar. Brýnt 
er að vanda vel til móttöku ferðamanna og hafa góða stjórn á aðstæðum þar sem þeir fara 
um. Við þurfum að geta litið stolt yfir og boðið heim gestum, gefið þeim hlutdeild í náttúru og 
menningu okkar án þess að það skapist „kaos" ástand og eftir standi sviðin jörð þegar þeir 
fara. Óskipulögð ferðaþjónusta og móttaka er dálítið eins og eftirlitslaust unglingapartý. 
Dálítið leiðinlegt ef foreldrarnir birtast óvænt en yfirleitt eru unglingarnir fegnastir sjálfir ef 
þeir fá aðstoð við að höndla aðstæðurnar. Gert var átak á síðasta ári með styrkveitingum úr 
Framkvæmdasjóði Ferðamannastaða. Mikilvægt er að tryggja sjóðinn til frambúðar. En óskað 
er eftir því að sveitarfélög verði undanbegin frá reglum um mótframlög því í mörgum 
tilfellum hafa sveitarfélög ekki tök á að nýta sér aukið gegnumstreymi ferðamanna til 
tekjuaukningar þó aðstaða sé bætt á áningarstöðum þar sem ekki fer fram gjaldtaka.

Orkumál

Flóahreppur er ekki hitaveituvæddur nema að litlu leiti og þess vegna er verð á

rafmagni og dreifingu þess stór kostnaðarliður hjá flestum íbúum Flóahrepps. Mikilvægt er 
að unnið verði áfram að skoðun þeirra mála hvernig megi leiðrétta ójöfnuð þann sem nú er 
við líði á landsvísu varðandi kostnað við húshitun.

Fjölbrautarskóli Suðurlands

Undirbúningur að uppbyggingu verkmenntahúss FSU er komin vel á veg og eru færðar þakkir fyrir þá 
forgangsröð sem valin var þegar áframhaldandi fjárveitingar til verkefnisins voru ákveðnar. Mikilvægt 

er að við fjárheimildir verði hugað að framgangi þessa verkefnis.

FLO A H R EPPU R

Stórskipahöfn í Þorlákshöfn
• Fulltrúar Flóahrepps taka undir óskir nágrannanna í Ölfusi sem berjast fyrir stækkun og 

endurbótum á hafnaraðstöðu í Þorlákshöfn. Höfnin mun í framtíðinni styrkja stoðir 
atvinnulífs á svæðinu, stytta flutningsleiðir og auka atvinnu og tekjumöguleika í framhaldinu.

Árni Eiríksson, oddviti,

Eydís Þ. Indriðdóttir, sveitarstjóri

